
jiteumeueng. Awak nyan jigrob laju u leun.
Beukah bajée Banta Amat bak rueng bak
jiteugom 1€ makmojih.

'Oh lheuh nyan makmojih geupeurintah
dayang geuyue ikat droegeuh bak teumpat toh-
toh ‘iek lam keuadaan teu 1hdn. Yah Banta Amat
ka leupah jak meujeue, jak mita eungkdt. 'Oh
geuwoe raja geuhoi, "Hai . . . hai buka pintd.
Tacok eungk0t.” Lhée go geuhdi baro geuseudt,
“Nyo pat 16n." Pakon han kacok eungk®t,
"Kheun raja. "Han jeut kubeuddh di lon," seudt
putroe. Lheuh nyan geugk raja. "Ma nyoe so
pute buet ?" tanyong raja. "Buet aneuk
droeneueh Banta Amat ngon Raja Amat. Lheuh
nyan kheun raja, "Hana layak jipeulayak, ek
patot dijak ikat makjih. Hana layak jipeulayak
gaki supak jiboh gaca. Hana patot jipeupatot
gaki euntot jiboh eunta". Tarék peudeueng raja
Jak seutot Banta Amat ngon raja Amat. Rupajih
peristiwa nyan jipeugah I€ Banta Amat jipeugah

bak makdroejih. Di makjih geupeugah lom bak -

budak. Meujipeung'ui teuk awaknyan dua jeut
lagée awak inong. Watge trok raja, kheun budak
"Bék kawbk-kawbk hai raja, jéh pat meulintge,
tunagan Raja Amat ngon Banta Amat". Beudoh
teuk raja jak teumeutuk keu tunangan aneuk
bandua. "Meunyo meunan Daulat tunangan
nyoe bandua kujak intat 1€ 16n. Man meunyo
Tuanku peureulee keu darah keumeung jéb jeut
1on puwoe. Meunan cit meunyo peurelée keu
até awak nyan bandua." Sabab di raja nyan
kalheuh geukheun-kheun, "Kupoh maté,
kupajdh haté ku jeb darah.

'Oh leuhnyan budak beuno jijak laju intat
tunangannyan. Padahai bandua tunangannya
nakeuh Banta Amat ngon Raja Amat nyang ka
jipeung'ui lagée inong.

Watge trok keudéh jipeugah keuh bak
Raja Amat ngon Banta Amat, "Awaknyoe
bandua jak laju beujidh, meu untOng-untong
keuh dua awak nyoe".

'Oh watée woe budak nyan jibloe teuk
kameng dua boh. Kaméeng nyan jisie. Darah
jibdh lam teumalang, jicok haté jipuwoe keu

' raja.

Lheuh jeb darah, lheuh pajdh kameng

nyan, raja gisa lom keudéh bak putro Laila.

37

Raja Amat ngon Banta Amat jak keuh

laju, €k glé tron gle hingga trok teuk bak saboh
teumpat. Di sinan na sibak bak kay&e. Teungeut
teuk Banta Amat lam leumueng bangjih.
Teungoh teungeut, muekunong teuk geutah
saboh ticém ateuh bak kayée nyan. Rupajih
ngon theun geuthahnyan Teungku Syiah Rimba.
Ka jitimoh bak seumali ateuh ulee bak geutheun
han jitem keunong. Bak uroe nyan kakeuh
keunong. Ret ticém nyan u geunireng Raja
Amat. Dicok laju jigeunton ngon teuotjih.
Prueh jibeudoh Banta Amat, "Pue 10t naknyoe
Bang ? "Seu®t Bangjih, 'Hana sapue dék, éh
laju !".
"Na Bang, cit ban ret naknyoe, su meuleubab".
Teuma jijaweub Bangjih, "Na ticem", "O tasie
Bang," Kheun adékjih. Tanyong Bangjih lom,
"Ma pat tat6t?" Seubt adékjih, "Talayu bak mata
uroe mantong!" Bak meudakwa-dakwa ka tald
Raja Amat. Sie teuk ticém nyan. Watée karab
pajoh ticem nyan trok teuk Teungku Syiah
Rimba, "Ka bagi kah neuk, di 10n ka jitimoh
bak seumali bak ulee hana kuetumee ticém
nyoe. Man kunasehat bacut bak kah dua, "Soe
ngon pajoh ulée, di lée jeut ke raja, soe nyan
pajoh iku sép jipeuduek bawah, dudoe-dudoe
bard jeut keu raja". Lheuh jipeugahnyan
Teungku nyan pih Gadoh.

‘Oh ban ka masak mendakwa teuk
awaknyan, "Nyoe soe pajoh ulée? Seudt
adékjih, "Ai kon Bang pajoh ulée. "Bek dék,
kah pajoh ulée ! kheun bangjih. Beudoh teuk
Banta Amat jicok laju iku jipajoh keuh laju keu
jih. Raja Amat pajoh keuh ulée. 'Oh lheuh
jipaj6h meujiteuka teuk grah. Kheun Raja Amat,
"Meunyo meunan bah kuék 16n ateuh bak kayée
kukalon pat na ie". Jiek keuh laju. Trok keunan
deuh jieue mon na saboh. Kheun jih, "Di kah
adék kapreh sinoe mantong !". Trok keunan
dicutiet si bn-0n empeuk jijéb ie keudre. Jicutiet
sion teuk jikeumeung puwoe ie keu Banta Amat.
Gajah pih trok keunan. Jicok Raja Amat
Jjipuduek laju ateuh ruengjih, jiba keuh laju bak
saboh nanggroe.

Di Banta Amat, 'oh katr€b ka jipreh, "Ho

ka geujak Bang hana trok geuwoe ?" Jiseutot
teuk. 'Oh trok keunan ngon na cit bakat gajah.

Di jih hana dituri gajah. "hana Ié banglon ka
jime 1€ bruek leusdng nyoe".

Di Raja Amat bunoe ateuh rueng gajah
priek bajee tiek ateu ret keutanda keu adékjih,
habéh bajé jipriek tangkuldk, habeh nyan jipriek
sileuweue. habéh nyan jipriek ardng peudeung,
habeh nyan jitiek ngon peudeung. Nyan pih ka
habéh jitiek keuh aneuk panta. 'Oh lheuh nyan
hana jiteupeu tik 1€. Banta Amat sutot keuh laju,
jiteumeung baj€e, jiteumeung peudeung,
jiteumeung aneuk panta. panta. Wat&e katroh u
binéh gampong, uroe pih ka seupdt. Jéh beuno
Raja Amat 'oh bantrGk u gampOng nyan jeut laju
keu raja. Sabab nanggroe nyan na ka0i. ureueng
nyan jeut keu raja nakeueh Raja Gajah Ba.

Uroe ka seupdt Banta Amat trdk bak
gampoOng nyan, jijak laju bak Meunasah. Eh di
sinan. Ban ka mugreb jibang teuk,
"Allahuakbar," jideungo teuk 1€ Lahuda, "Jéh
pat bek kawdk-kawok, soe ka keubang di
Meunasah." Lahuda nyan ureueng kaya,
ureueng ngon mat keurajaan yoh masa galom
naraja.

Watge jikheun soe keubang-keubang,
bék kawok-kawsk, seudt Raja amat, "Pane na
kubang-kubang, ngon kubang-kubang kon
keubeue. "Pue keubeue-keubeue, di meunasah
soe 7" tanyong Lahuda. "O, ureueng bang,"
Seu0t raja. Kheun Lahuda lom, “jak mé bu-bu
sijuk " Jibeudoh peulayan rumoh nyan mekeuh
bu. "Assalamualaikbm !" "Alaikdm salam,”
seuot Banta Amat. Kheun peulayan, "Nyo pat
bu geuyue ba 1€ Lahuda. "Séb roh pakiban bu
kateupue ba, lampu hana ka teupue ba", kheun
Banta Amat. Jicok keuh aneuk panta jipuduek
ateuh teudt. Aneuk panta nyan hu. Nyan keuh
keu lampu pajoh bu. Peulayan beuno jipeugah
bak Lahuda bahwa teungku nyang di meunasah
nyan, "Hana kuteupue geupeuduek ateuh teudt,
hu keudéh", "Nyan keuh intan. Jinoe kajak tueng
teungku nyan keunoe".

"Teungku-teungku geupeugah l¢ Lahuda
geuyue woe u rumoh.” Seu0t Banta Amat,
"Hana pue singoh di Ion meukarat meujak. 'Oh
lheuh meudakwa-dakwa lheuh keu Banta Amat.
'Oh lheuh nyan jiyue jak aneuk jih, jiyue jak
kalon Banta Amat. Banta amat han cit ditémjak.

Kheun Lahuda, "Tayue aneuk buta siblah, tayue
ngon buta dua blah. tajak keudroe bard keuh
sah." Jijak keuh laju Lahuda. Trok keunan
jikheun, "Teungku, teungku keudéh u rumoh
geugéh." Seudt Banta Amat, "Dilon bah di sinoe
kuéh, singoh kumeungjak lom".

"Han jeut tengku, nanggroe nyoe hana aman,
pancuri I€ that. Jinoe di nanggroe nyoe hanaraja,
nyoe keuh 10n keu raja". Meudakwa-dakwa
keuh awak nyan, lheuh keu Lahuda, "Bé-bé na
barang Teungku, jok keunoe bak 10n jeut
kusimpan", bandum barang Banta Amat jicCk
1€ Lahuda. 'Oh beungoh uroe ka poh siploh
Lahuda galom cit dibeudoh €h. Jiyue pugoe bak
aneuk jih. Lahuda hana ditém jok barangnyan,
Banta Amat jiyue ikat bak guha 'iek. Beungéh
inong Lahuda diéu Banta Amat diikat lam guha
‘iek. 'Oh ka beung®h inongjih, kheun Lahuda,
"Cok bak guha nyan yue rabekaméng-kaméng
keudéh.

Kakeuh Banta Amat peulara-lara
kaméng. Kameéng pih kalé jeut. jimé teuk 1€
Lahuda Banta Amat nyan ngon kapai jak
maniaga bak saboh nanggroe. Trok keunan
lahuda €k laju u istana raja. Banta Amat duek
di yueb bak mamplam. "Soe jéh ?" tanyong raja.
"Si cokéng, ma peu neubloe keu raja", jaweub
Lahuda. Di kamoe kana budak, keucuali putroe
tulét, kutanyong dilée bakjih. Rupajih putroe
tulét peureulée keu budak. Bloe keuh si cokeng
nyan (Banta Amat).

Banta Amat nyan uléh putroe tulét jiyue
rabé-rabé kameéng cit, tapi jipeuget teumpat €h
‘oh got bacut, bu pih got bacut. Tapi di Banta
Amat meurasa hina droejih. Han t€ém jiwoe u
istana. Jipeugot teumpat €h keudroe lam
umpueng kameéng. Meunan cit meunyo na bu-
bu krak nyan keuh jipajoh, sahingga beungéh
putroe tulét. Pakon di Banta Amat nyoe dijak
€h lam umpueng kameéng, padahai nyopat ka
got tapeugot tempat €h keujih. Tanyong putroe,
"Pakon dikah cokéng kajak €h lam umpueng
kameng, kapajoh bu krak padahai di 16n
bukakuseudia, tempat €h kupeugot, sang-sang
dieue I€ gob 10n kusia-siakan sidroe budak.
Banta Amat jiseung'ab, hana diseudt sapue.

Kakeuh sahingga kaméng nyan jijok dua boh
1€ putroe tulét kajeut meureutdh. Jadi ban seupdt
Banta Amat dong bak pint6 umpueng kameng,
jikheun bak kameéng, "Dong !" Kaméng nyan
patuh that keu Banta Amat. Bak si uroe gadoh
teuk kameng dua boh. 'Oh singoh uroe jijak
seutot, t0k bak rumoh gogasi. Tanyong gogasi,
"Ho kajak Banta Amat ?". Jaweubyjih, "Alah hai
Mak di 1d9n kagadoh kameéeng dua boh".
"Kameengkah kardh kucok 1€ 18n. meunyo
meunan kubayeue ngon dua boh kamgeng
meueh, dan seumenjak uroe nyoe kah kucok keu
aneuk 16n; keunoe kawoe bu, meunyo jeut di
sinoe kaéh". Jiwoe keuh laju Banta Amat
jipuwoe kame€eng meuh.

Di yah Putroe tulét, raja di nanggroe
nyan na tuj6h droe aneuk. Gob nyan hana aneuk
dilée, geumeukadi teuk "Ya Allah Ya Tuhanku,
meunyo €k na aneuk [0n tujoh droe, ban tujoh
droe kujok keu geureuda". Rupajih kadi nyan
katrk bak watge. HOi teuk rakyat lam nanggroe.
Kheun raja, "Soe ngon €k poh geureuda, putroe
ban tujoh kujok keu ureueng nyan, soe soe ngon
poh geureuda beuna aneuk matajih dua neuk
keu tandajih". Seuot Lahuda, ureueng laen
seung'ab bandum, "Ulon keuh nyang poh
geureuda nyan.

Bak si uroe kheun gogasi bak Banta
amat, "Kalheuh ku 1hoh lam dOnya nyoe, hana
laen ngon €k poh geureuda, nyan keuhkah ngon
€k poh". Ka trok bak watge peuteubiet keuh
putroe tuha keudéh u padang. Cangguek, tupe,
ureueng lam nanggroe habéh plung bandum
kateumak®t, jak meusom keudéh keunoe.

Lam mon bak bineh padang, Lahuda
teudong 'oh got, peudeueng saboh, leumbéng
saboltumbak saboh. Dari jidh deuh jieue
Iéputroe aneuk raja paléng gagah, lengkap ngon
guda prang. Jiplueng meuasab keunan bak
putroe. Jisaleum keuh. Pakon tuan putroe sidroe
sinoe bak teungoh padang ?" Seudt putroe nyan,
"Kamoe na ka0i yah; ban lahé kamoe ban tujoh
geujok keu geureuda". "Pakon lagé nyan di ayah
droneuh geukeumeueng jOk ban tujéh aneuk keu
geureuda. Pue tinggai keu gobnyan ?" Jitanyong
lom, "Soe ngon poh geureuda ?" Jaweub Putroe,
“Jéh pat Lahuda lam mon," "Ai pakiban jipoh

geureuda dijih jéh pat lam mon. Jinoe na pue
10n tanyong, "Pue keu tanda bagi ureueng nyang
poh geureuda ?. "Geupeugah [€ ayah, aneuk
mata geureuda dua neuk." "Meunyo meunan
kajeut, jOktampOk ceumara keunoe bak 16n
putroe jak woe laju."

'Oh lheuh nyan tron Banta amat uleun,
tot bal& nyan meujibeudoh teuk asab. Meujithée
teuk I€ geureuda. Jitrdn keuh laju keunan seup6t
ngon nanggroe, h'ap... h'ap su sayeuep jih. Pruek
jiteubet 2k Lahuda lam mon ka teumakot.
Jitukik teuk geureuda jikeumemeueng poh
Banta Amat. Meujigrop teuk Banta amat u
wateuh jitak geureuda bak takuejih. 'Oh lheuh
nyan jijak cunk€ ban dua neuk mata geureuda
nyan jisok bak awé. 'Oh lheuh nyan teubit teuk
Lahuda lam mon, di kalon mata geuereuda ka
hana €, meujicok teuk lidahjih woe laju bak
raja, "Bulat-bulat Daulat tuanku, kalheuh 16n
poh geureuda nyopat lidah keu tanda. Bek sulét-
sulét Daulat tuanku peukawén laju I6n ngon
putroe." Seudt raja," Kajeut Lahuda, nyan kon
bard saboh mantong nam boh teuk geureuda
ngon har0h tapoh.

'Oh lheuh nyan peuteubit putroe saboh
teuk, lusa saboh teuk sampé putroe tulét. Di
Banta Amat sabe jilakée tanda bak putro. Putroe
keu dua jilakee subang, putroe keu lhée gleueng,
keu peuet seulop. Singkat habajih lakée tanda
bak putroe tulet.

Rupajih bak poh geureuda nyang teu
akhée, Banta Amat keunong sayeup geureuda.
Trok gogasi jijak puwoe u rumah peuubat. Di
Lahuda beuno teubiet keuh lammon, 'oh jikalon
mata geureuda kahana [€, meujitak teuk pha
droe jiwiet ngon tumbak, jiwoe laju u rumoh
raja,” Bulat-bulat daulat Tuanku, nyoe ka
keuneulheueh ci geukalon pha 16n ka jikap I&
geureuda. Ma pajan geupeukawen 16n ngon
putroe ?" SeuSt raja, "Preh keuh dilée siat, nyan
kon janji 16n ngon kah".

Peugot keuh persiapan di raja na lhe
buleuen. Peuék putroe ban tujch u wateuh
balerung. Teungoh preh-preh trok Teungku Kali
tr6h teuk Banta amat keunan. Banta Amat di ék
laju keunan. Meujitanyong, "Pue ka rame-ramé
nyoe Daulat Tuanku ? "Seudt raja, Kamoe

keumeung peukawén aneuk ngon Teungku
Lahuda jéh". Na siat lheuh nyan troh Teungku
Kali. Kheun Banta Amat, "Na pue meutanyong
bak putroe. "Dijok ngon aneuk mata geureuda
bak putroe sarang jitanyong, "Nyoe seupo
ceumara, seupo seulop”, Seudt putroe nyan,
"Nyan atraldn. "Boh cok pulang". 'Oh lheuh
nyan beudoh teuk putroe ban tujh jisipak teuk
Lahuda nyan sigo sapo. Kakeuh hana jadéh
peukawén putroe ngon Lahuda.

'Oh singoh uroe beudoh gogasi jak
langk€ putroe tulét, me¢ ngon meuh. Peukawen
keuh Banta Amat ngon putro tulet. 'Oh
lheuhnyan jipakat teuk putro 1€ Banta amat jak
woe u nanggroe jih jak saweue ma ngon kujih.
Rupajih watee beurangkat kapaijih
dimeunumpang 1€ Lahuda. Banta Amat jitulak
rot lam 1aot. 'Oh jikeumeueng tamong lam kama
putroe meujigunci teuk kama, sahingga Lahuda
han leupah jitamong. '‘Oh kapai katrok bak
peulabdhan bagah-bagah jijak meulapur bak
raja. Raja lam Nanggroe nyan Raja amat.
Jipeugah teuk bak raja, "Di 10n na kupuwoe
putroe, ma keumeung meukawén ngon putroe
nyan".

Di Banta Amat lam ladt meuteumeung
si On papeuen, jipOt-pot trok keuh u bineh
nanggroe nyan cit. Di meunumpang keuh bak
rumoh Makni sidroe ureueng tuha, buet
gobnyan karang-karang bungong keu putroe
raja. Bak siuroe meujitanyong teuk 1€ Banta
Amat, "Mak ho geujak mé bungong tiep-tiep
uroe ?" Seudt Makni, "Keu putroe, di sideh na
putroe bard jipuwoe 1€ Lahuda”.

"Oh watée silap Makni meujikarang teuk
bungong I€ jih saboh. JiteumpOk matong kajeut
keu saboh keunarang bungong nyang ceudah
that. Bungong nyan jitiek lam umpang ranup
Makni nyan. Beudoh Makni jak mé bungong.
Geucok eumpang ranup geutingkue laju 'Oh
troh u rumoh raja meujilakee teuk eumpang

ranup nyan e putroe, jikeumeueng pajoh ranup.
Watee jikalon na saboh bungong kalheuh
meukarang jitanyong teuk, "Nyoe so karang
lagak that hantem ngon ka-ka 7" Jaweub Makni
"Sabab gata dua droe mangat adé kupasoe keuno
saboh." Kheun putroe, "Kon, nyoe na ureueng
laen nyang karang, keupeu geusom". "Pane
ureueng laen, cit sidroe 16n dirumoh". Kheun
Makni, "Dildn kujak woe laju gotthat saket
pruet, padahai Makni kateumakot. "Preh dilee,
kamoe meujak cit u rumoh dron," kheun putroe.
"Alah hai putroe bek neujak u rumoh I6n.
Beuklam dildn saket pruet, kutdh &k ban saboh
rumoh, jadi kurah &k dilée. Makni nyan
geuplueng laju geuwoe u rumoh. Trok u rumoh
geu reubdh boh labu bagah-bagah, geuruet-ruet
ban saboh rumoh ka lage k. Banta Amat
geusom ateuh para. Hana paduep tréb lheuh
nyan putroe ban dua pih trok keunan u rumoh
Makni. Kheun Makni nyan, "Alah hai Tuan
putroe, nyoe ek ban saboh rumoh".

'Oh jikalon 1& putroe boh labu kajird
jiseupeuek-seupeuek ban saboh rumoh, jigidong
laju 1€ putroe, jijak laju ban saboh rumoh.
Dingieng keunoe-keudéh. Hana deueh sapue
ngon na deueh cit beureukah ngom ateueh para.
Meujip0t teuk angen jipeupo beureukah ngom.
'Oh watée nyan leumah teuk Banta amat. Jitajo
putroe jiteugom laju Banta amat. Kakeuh
meurumpok awaknyan lom.

'Oh lheuh nyan jak keuh laju jak
meunghadap Raja Amat. Peugah-peugah keuh
riwayat jameuen. 'Oh lheuh nyan meujidrop
teuk lahuda geuhukdm poh maté 1€ Raja Amat.

'Oh lheuh nyan beudoh keuh awaknyan
jak woe u gamp0ng jak saweue ma ngon kujih.
Ka keuh habéh haba. (Disadur dari buku
Ceritera rakyat, Mite dan Legende Daerah,
Propinsi Daerah Istimewa Aceh, oleh Zaini Ali
dkk, Proyek IDKD, Depdikbud, 1980-1981 oleh
Sri Wahyuni, S.Sos)

Meungna tuah deungon untong, bijeh jagong pi jeuet keu boh
Meunghana tuah deungon untong, pade lam krong pi jeuet keu soh.

(Kalau ada tuah dengan untung, Bibit jagung menjadi buah
Kalau tak ada tuah dengan untung, padi di lumbung pun jadi kosong)




Pustaka

[ BALAI KAJIAN SEJARAH DAN
NILAI TRADISIONAL BANDA ACEH

Sejarah Kotamadya Banda Aceh 102 halaman, Rusdi Sufi (et al.)

Kota sebagai pusat pemukiman di mana terjadi berbagai kegiatan yang berupa
pelayanan, kemudahan, perdagangan, pemerintahan, proses produksi dan sebagainya.
Perkembangan kota itu sendiri sebagai akibat urbanisasi menjadi tema sejarah sosial.
Sejarah pertumbuhan kota-kota di Indonesia telah banyak ditulis oleh sejarawan dan
sosiolog, mengingat kota dengan kehidupannya yang kompleks sangat menarik
dibahas.

Banda Aceh sebagai ibukota Propinsi Daerah Istimewa Aceh dapat
dipastikansebagai tempat lahir dan berkembangnya masyarakat Aceh di dalam
berbagai aspek kehidupan. Dalam lintasan sejarahnya, Banda Aceh pernah m enjadi
kota maritim, perdagangan, tamaddun bahkan kota metropolitan pada masanya. Di
balik kejayaannya yang pernah dialaminya, kota ini juga mengalami kemunduran
demi kemunduran yang diakibatkan oleh imprialisme/kolonialisme dan
pemberontakan-pemberontakan di daerah yang mengancam stabilitas nasional.

Sejarah Kotamadya Banda Aceh merupakan sebuah buku yang membahas
secara kronologis sejarah Kotamadya Banda Aceh di dalam mengarungi
kehidupannya. Dimulai dari masa Kesultanan sampai saat ini. Untuk lebih jelasnya,
pembaca dapat membaca buku ini (ABW).

